
DAVLAT TIBBIY SUGʻURTA JAMGʻARMASI 
FAOLIYATI TAHLILI
Umurzakova Moʻtabarxon Nodir qizi 
OʻzMU “Makroiqtisodiyot” kafedrasi dotsenti, PhD

Annotatsiya: Maqolada mamlakatimizda sogʻliqni saqlash tizimini tashkil etishning yangi modeli va davlat tibbiy sugʻurta 
jamgʻarmasi maqsadi, vazifasi haqida so‘z boradi. Shu bilan birgalikda, davlat tibbiy sugʻurta jamgʻarmasining sarf-xara-
jati tahlili amalga oshirilgan.

Kalit so‘zlar: tibbiy sugʻurta, aholi salomatligi, sogʻliqni saqlash, sogʻliqni saqlash sohasini moliyalashtirish, tibbiy yordam, 
pullik tibbiy xizmat. 
Abstract: In the article, a new model of the organization of the health care system in our country and the goal, mission 
of the state medical insurance fund, and the analysis of the state medical insurance fund's expenses were carried out.

Key words: Health insurance, public health, healthcare, healthcare financing, medical care, paid medical care.
Аннотация: В статье проведена новая модель организatsiи системы здравоохранения в нашей стране, цель, 
миссия Государственного фонда медицинского страхования, а также проведен анализ расходов Государствен-
ного фонда медицинского страхования.

Ключевые слова: Медицинское страхование, здоровье населения, здравоохранение, финансирование здравоох-
ранения, медицинская помощь, платная медицинская помощь.

K I R I S H
Butun dunyoda 2030-yilgacha BMTning Global kun tartibidagi Barqaror rivojlanish maqsadlarini izchil amalga 

oshirish boʻyicha tizimli ishlar amalga oshirilmoqda. Oʻzbekistonda ham 2030-yilgacha Barqaror rivojlanishning 
16 milliy maqsadi1 qabul qilingan.

Shulardan biri salomatlik bo‘lib, bu barcha davlatlar, jumladan, Markaziy Osiyo mamlakatlari uchun ham eng 
muhim masala hisoblanadi. Bu borada keyingi yillarda keng koʻlamli ishlar amalga oshirilmoqda. Aslida ham kel-
gusi besh yilda yurtimiz aholisini sifatli va malakali tibbiy xizmat bilan ta’minlash, sog‘lom turmush tarzini keng 
qaror toptirish Yangi O‘zbekiston taraqqiyot strategiyasining eng muhim yo‘nalishi sifatida belgilangan. Unga 
ko‘ra, tizimda bir qator o‘zgarishlar yuz bermoqda. Ulardan biri – davlat tibbiy sug‘urtasi mexanizmlarini keng 
joriy etgan holda xususiy tibbiyot muassasalari faoliyatini keng ko‘lamda rag‘batlantirishdir. Bu bilan aholiga 
davlat tomonidan ko‘rsatiladigan kafolatli bepul tibbiy yordam bilan birga sifatli va arzon tibbiy xizmatlardan 
foydalanish uchun qo‘shimcha imkoniyatlar yaratilmoqda.

M A V Z U G A  O I D  A D A B I Y O T L A R  S H A R H I
Oʻzbekistonda sogʻliqni saqlash tizimini moliyalashtirish va sugʻurta xizmatlar bozorini shakllantirishning 

nazariy va amaliy jihatlari S.S. Kenjayev, N.X. Jumayev, D.A. Raxmonov, O.R. Rayimberdiyeva, Oʻ.D Rajabov,  
X.M. Shennayev, Z.X. Bazarovlarning ilmiy asarlarida tadqiq etilgan. 

S.S. Kenjayev o‘z ilmiy ishlarida: “Davlat tibbiy sug‘urta jamg‘armasi sog‘liqni saqlash xarajatlarini nazorat 
qilish va samarali taqsimlashning muhim vositasidir, bu esa iqtisodiy resurslarning maqsadli va optimal foyda-
lanishiga yordam beradi”, – deb ta’kidlab o‘tgan.2 

N.X. Jumayev  esa bu borada “Davlat tibbiy sug‘urta jamg‘armasi sog‘liqni saqlash sohasidagi davlat 
xarajatlarini samaradorlik bilan boshqarish va sog‘liqni saqlash xizmatlarini keng ommaga taqdim etishda dav-
latning rolini kuchaytirishga imkon beradi”, –  degan fikr yuritgan3.

T A D Q I Q O T  M E T O D O L O G I YA S I
Ushbu tadqiqot ishlarini amalga oshirishda ilmiy tadqiqot metodologiyasida keng qo‘llaniladigan usul-

lardan foydalanildi. Davlat tibbiy sugʻurta jamgʻarmasining faoliyati ta’siri tendensiyalarini o‘rganishda umumiy-
likdan individuallikka va aksincha tartibda deduksion yoki induksion usullardan foydalanish samara bersa, 

1 uza.uz
2 S.S. Kenjaev. Majburiy tibbiy sugʻurtani joriy etish bilan bogʻliq murakkabliklar. Iqtisodiyot va ta’lim/2024-yil 2-son.
3 Jumaev N.X. Sogʻliqni saqlash muassasalarini moliyalashtirishning natija mezonlarini shakllantirish. “Iqtisodiyot va innovatsion 

texnologiyalar” ilmiy elektron jurnali, №3, may-iyun, 2019.42.b.

abstrakt-mantiqiy fikrlash usuli esa jarayonni tizimli tahlil qilishda ahamiyatlidir. Ilmiy tahlil jarayonida ana shu 
ilmiy tadqiqot usullaridan, xususan, kuzatish, umumlashtirish, guruhlash, taqqoslash, tahlil qilishda esa sintez 
va tahlil usullaridan keng foydalanildi.

T A H L I L  V A  N A T I J A L A R
O‘zbekiston Respublikasi Prezidentining 2020-yil 12-noyabrdagi “Sog‘liqni saqlash tizimini tashkil etish-

ning yangi modeli va davlat tibbiy sug‘urtasi mexanizmlarini Sirdaryo viloyatida joriy etish chora-tadbirlari 
to‘g‘risida”gi  PQ-4890-son4 qaroriga asosan 2023-yildan boshlab respublikaning boshqa hududlarida Sirdaryo 
viloyatining ijobiy natijalari asosida bosqichma-bosqich davlat tibbiy sugʻurtasi tizimi joriy etilmoqda.

Oʻzbekistonda 2024–2026-yillarga moʻljallangan amaliy chora-tadbirlar rejasida qayd etilgan vazifalar 
ijrosini ta’minlash uchun 270 dan ortiq chora-tadbirlar, shuningdek, 2030-yilgacha erishiladigan samaradorlik 
koʻrsatkichlari ishlab chiqilgan. Zamonaviy va samarali boshqaruv usullari hamda moliyaviy mexanizmlarni joriy 
qilish orqali tibbiy xizmat sifatini oshirish maqsadida 2030-yilga qadar:

• sogʻliqni saqlashning quyi (birlamchi), oʻrta (ikkilamchi) va yuqori (uchlamchi) boʻgʻimlaridagi muassa-
salarni moliyalashtirish manbasi, tibbiy xizmat koʻrsatish hajmi va shakllari hamda boshqaruv usullari 
belgilangan yangi milliy tibbiy yordam tizimi;

• kafolatlangan tibbiy xizmatlarning aniq hajmi, pulli tibbiy xizmatlar turini kengaytirish;
• davlat tibbiyot muassasalariga moliyaviy mustaqillik berish va moliyaviy faoliyatini biznes reja asosida 

yuritish mexanizmlarini bosqichma-bosqich joriy etish;
• statsionar tibbiyot muassasalarida “har bir davolangan holat” uchun moliyalashtirish orqali davlat tibbiy 

sugʻurtasi mexanizmlariga toʻliq oʻtish va boshqalar nazarda tutilgan.
Iqtisodiy rivojlanishni ta’minlash, ijtimoiy birdamlikka erishish, atrof-muhitni tiklash va inson kapitalini mus-

tahkamlash uchun sogʻliqni saqlash haqiqatan ham sarmoya kiritish uchun eng yaxshi soha ekani oydinlash-
moqda. Shu maqsadlardan kelib chiqib Oʻzbekistonda ham sogʻliqni saqlash tizimini moliyalashtirishda yangi 
model, ya’ni tibbiy sugʻurta modeli joriy etildi.

2021-yildan boshlab Sirdaryoda Davlat tibbiy sugʻurtasi jamgʻarmasi tashkil etildi. Hozirda Davlat tibbiy 
sugʻurtasi jamgʻarmasi davlat byudjeti mablagʻlari va transfertlar hisobidan – 3 708,5 mlrd soʻm moliyalashtirilm-
oqda (1-jadval).

1-jadval. Davlat tibbiy sugʻurtasi jamgʻarmasi daromadlari va xarajatlarining prognoz koʻrsatkichlari. (mlrd soʻm) 

Davlat tibbiy sugʻurtasi 
jamgʻarmasi

Yil
boshiga
qoldiq

2024-yil prognoz

Yil
oxiriga
qoldiqDaromadlar Byudjetdan

transfertlar Xarajatlar

40,3 4,0 3 708,5 3 709,6 43,2

Xorij mamlakatlar tajribasiga koʻra, majburiy tibbiy sugʻurta jamgʻarmalari ish beruvchi va ishlovchilar 
tomonidan toʻlanadigan badallar hisobiga moliyalashtiridi. Ammo Oʻzbekistonda hali sugʻurta badallari joriy 
etilmadi va davlat tibbiy sugʻurta jamgʻarmasini moliyalashtirish davlat byudjetidan aholi jon boshiga hisoblan-
moqda.

Asosiy qonunimizda aholi davlat hisobidan tibbiy yordamni kafolatlangan hajmini olishga haqli deb belgi-
lanishi esa muhim kafolatdir.

Aholiga tibbiy yordam koʻrsatishning sifati, samaradorligi va ommabopligini oshirish, birlamchi tibbiy-sa-
nitariya yordami koʻlamini kengaytirish, sohaga bosqichma-bosqich tibbiy sugʻurta tizimini joriy etish, tibbiy 
xizmatlar bozorida zamonaviy raqobat muhitini yaratish, shu asosda aholining kafolatlangan va sifatli tibbiy 
yordam olish imkoniyatlari kengaytirilmoqda.

Sirdaryo viloyatida sogʻliqni saqlash tizimini tashkil etishning yangi modeli va davlat tibbiy sugʻurtasi mexa-
nizmlarini joriy etish boʻyicha tajriba-sinov loyiha amalga oshirildi. Shu jarayonda Kafolat paketi  ishlab chiqildi 
va birlamchi tibbiy yordamning bepulligi belgilab qoʻyildi. Sirdaryo viloyatida davlat tibbiy sugʻurtasi mexanizmla-
rini joriy etish natijasida tibbiyot muassasalarida ro‘yxatga olingan kasalliklar sinflari bo‘yicha aholining umumiy 
kasallanishi soni kamayganini koʻrishimiz mumkin(1-rasm).

4 lex.uz›docs/5100699

Jami

Bolalar (14 yoshgacha)
O'smirlar (15-17 yosh)

Kattalar
Jami

Bolalar (14 yoshgacha)
O'smirlar (15-17 yosh)

Kattalar
Jami

Bolalar (14 yoshgacha)
O'smirlar (15-17 yosh)

Kattalar
20

21
  y

il
20

22
  y

il
20

23
 y

il

48 481,7
39 451,4

65 143,0
51 259,2
52 495,6

43 231,7
76 642,3

54 921,1
48 472,4

35 155,0
75 350,0

52 556,2

Sirdaryo viloyati

1-rasm. Tibbiyot muassasalarida ro‘yxatga olingan kasalliklar sinflari bo‘yicha aholining umumiy kasallanishi (Jami 
‒ 100 000 aholiga ro‘yxatga olingan kasalliklar).

Sirdaryo viloyatida 11 ta markaziy tuman shifoxonasi, 11 ta koʻp tarmoqli poliklinika, 36 ta oilaviy poliklinika, 
56 ta oilaviy shifokorlik punkti, 35 ta mahaliy shifokorlik punkti faoliyat yuritmoqda, ularning hammasi aholiga 
kafolatlangan paket asosida birlamchi tibbiy-sanitariya yordami koʻrsatmoqda. Davlat tibbiy sugʻurtasi tizimi 
aholiga koʻrsatilayotgan tibbiy xizmatning sifatini oshirishga qaratilgan muhim qadam hisoblanadi. Davlat tibbiy 
sugʻurtasi jamgʻarmasining shaxsiy gʻazna hisobvaragʻidan mablagʻlarni 4 917 730 200 soʻm miqdorda iyun oyi 
uchun 10 % toʻlovlar amalga oshirilgan (2-jadval).

2-jadval. Davlat tibbiy sugʻurtasi jamgʻarmasining shaxsiy gʻazna hisobvaragʻidan mablagʻlarni oʻtkazish toʻgʻrisida 
(iyun oyi uchun 10 % toʻlov. soʻm)

Tibbiyot tashkilotlarining nomi Iyun oyi 10% 
summasi Tibbiyot tashkilotlarining nomi Iyun oyi 10% summasi

Viloyat tashkilotlari jami 24 670 700 Sardoba TTB 168 084 900
Guliston ShTB jami 318 602 700 Mirzaobod TTB 116 962 900
Shirin ShTB 52 962 400 Xovos TTB 184 895 200
Yangiyer ShTB 245 584 500 Oqoltin TTB 138 734 000
Guliston TTB 154 765 500 Sirdaryo TTB 384 882 300

Boyovut TTB 221 102 400 Shahar va tuman tibbiyot 
birlashmalari 2 151 460 800

Sayxunobod TTB 164 884 000
HAMMASI 4 917 730 200

2024-yilda Toshkent shahridagi tumanlarda reimbursatsiya dasturini bosqichma-bosqich joriy qilish 
rejalashtirilgan. Hozirda Uchtepa va Shayxontoxur tumanlarida reimbursatsiya dasturini joriy qilish ishlari olib 
borilmoqda. Ayni damda ushbu tumanlardagi poliklinikalar va ularga yaqin joylashgan dorixonalarni reimbur-
satsiya tizimiga jalb etish ishlari boshlangan. Reimbursatsiyada ishtirok etayotgan dorixona bemorga dori-dar-
monni elektron retsept asosida bepul beradi. Bunda berilgan dori boʻyicha dorixonalar sarf-xarajatini Davlat 
tibbiy sugʻurtasi jamgʻarmasi qoplab beradi. Shu bilan birga, xususiy tibbiyot klinikalarida yuqori texnologiyali 
jarrohlik amaliyotlari bajarishda ham hamkorlik yoʻlga qoʻyildi. Sogʻliqni saqlash sohasida xususiy sektor ulushi 
yildan yilga ortib bormoqda. 

Bu bir tomondan aholiga tibbiy xizmatdan foydalanishda keng tanlov imkoniyatini taqdim etsa, boshqa 
tomondan xizmatlar sifatini ham yaxshilaydi. Eng asosiysi, bu – davlat tibbiyot muassasalariga tushadigan 
yuklamaning sezilarli darajada kamayishiga xizmat qiladi. 

Aytish lozimki, sohada yaratib berilgan shart-sharoitlar tufayli bugungi kunda mamlakatimizdagi xususiy 
tibbiyot muassasalarida 130 ta tibbiy ixtisoslikning 18 ta yoʻnalishida yuqori texnologiyali va murakkab jarrohlik 
operatsiyalari bajarilmoqda. 

Xususiy sektorga davlat byudjeti mablagʻlari hisobidan travmotologiya va ortopediya, akusherlik va gine-
kologiya, koʻz mikroxirurgiyasi, urologiya va kardiologiya kabi ixtisosliklar boʻyicha tibbiy xizmat koʻrsatishga 
ruxsat berildi. 

Shuningdek, imtiyozli toifaga kiruvchi shaxslarni nodavlat tibbiyot muassasalarida davolanish xarajatlari 
Davlat tibbiy sugʻurtasi jamgʻarmasi tomonidan qoplab berilmoqda. Qolaversa, 36 ta muassasa 91 ta avtotrans-
port vositalari bilan oʻz tez tibbiy yordam xizmatiga ega. Ta’kidlash kerak, ayni paytda tibbiyotning mazkur sek-
torida 16 ming 365 nafardan ziyod shifokor, qariyb 25 ming 500 nafar oʻrta tibbiyot xodimi faoliyat koʻrsatmoqda.

X U L O S A  V A  T A K L I F L A R
Sogʻliqni saqlash tizimida tibbiy sugʻurtani joriy etish va rivojlantirish  yaqin kelajakda mazkur yoʻnalishda 

oʻz ta’sirini koʻrsatadi:
yangi nodavlat tibbiyot muassasalarini tashkil etishda xalqaro standartlarni joriy etish;
xususiy sektorda tibbiy xizmatlar sifatini oshirish, “xavfsiz tibbiyot” prinsipini amaliyotga tatbiq qilish;
tibbiy xizmatlar iste’molchilarining huquqlarini ishonchli himoya qilish;
sohada sifat koʻrsatkichlarini yanada oshirish imkoni yaratiladi. 
Sohaga kiritilgan sarmoyalar iqtisodiyotga ijobiy ta’sir koʻrsatadi va sogʻliqni saqlash tizimini moliyalash-

tirish modeli tibbiy sugʻurta tizimi aholi farovonligiga oʻz ta’sirini koʻrsatadi Sogʻliqni saqlash sektori sugʻurtani 
rivojlantirishga hissa qoʻshadigan eng yirik sektordan biridir. 

